
GOUVÈNÈ CUOMO ANKOURAJE PREKOSYON PANDAN YON SISTÈM TANPÈT 
AP PWOCHE ETA NEW YORK AVÈK LANÈJ, LAPLI AK TAMPERATI PI FRÈT  

  
Yon melanj lapli ak lanèj konbine avèk tamperati ba gen dwa fè sa difisil pou 

deplase, sitou kote ki pi wo yo  
  

Yo panse lanèj la ap rive a yon wotè total soti nan jiska sis pous nan kote pi wo 
yo ak zòn ki gen efè lak yo pou rive a yon pous pou piplis nan kote pi ba yo  

  
  

Jodi a, Gouvènè Andrew M. Cuomo te ankouraje Nouyòkè yo pou yo pare pou 
kondisyon wout difisil ak tanperati pi frèt nan jou k ap vini yo poutèt yo prevwa yon 
sistèm tanpèt ki pral touche eta a apati de jedi. Yo prevwa lapli ak lapli k ap transfòme 
an lanèj ansanm avèk tanperati pi frèt ki, konbine avèk presipitasyon k ap vanse, gen 
dwa fè sa difisil pou deplase nan sèten kote. Zòn ki pi wo yo ak ki gen efè lak yo ta 
kapab wè jiska sis pou lanèj, alòske zòn ki pi ba yo gen dwa wè sèlman yon pous lanèj 
ak/oswa nèj ki fonn. Chofè yo dwe atann yo pou wout yo glise epi deplase avèk anpil 
prekosyon. N ankouraje tout Nouyòkè yo pou yo gen konpòtman san danje epi pou yo 
obeyi tout lòd dijans fonksyonè lokal yo bay.  
  
"Yo prevwa tanpèt sa a pral kreye kondisyon danjre sou wout yo nan anpil zòn nan eta 
a, epi nou pral ofri tout resous ki nesesè yo epi travay avèk otorite lokal yo pou entèvni 
nan tout ka pwoblèm sekirite piblik", Gouvènè Cuomo te deklare. "M ankouraje chofè 
yo pou yo pran plis prekosyon epi pa rete sou wout yo si sa posib pou kite veyikil 
entèvansyon yo fè travay yo rapidman ak efikasman."  
  
Sistèm tanpèt la ap rive Jedi sou Eta a, ap pote lanèj kote ki pi wo yo ak lapli k ap 
transfòme an lanèj nan kote ki pi ba yo. Pou Rejyon North Country, Mohawk Valley, ak 
Kapital yo, tèt ki pi wo yo nan Adirondacks yo gen dwa wè jiska sis pous lanèj, men sa 
ta dwe ka izole epi nan wotè ki depase 3000 pye; zòn vale yo ta dwe wè de pous lanèj 
pou piplis. Pou Rejyon Lwès New York, Finger Lakes ak sèten pati nan New York 
Santral, ap gen lanèj k ap tonbe poutèt efè lak la nan Jedi swa ak nan Vandredi nan 
sidès lak yo avèk ti akimilasyon lokalize. Pou Southern Tier ak Mid-Hudson Valley, 
kantite nèj yo ap varye dapre wotè kote a. Yo panse total yo nan Jedi pral varye ant 1 
ak 4 pous nan zòn teren pi wo yo; kote ki pi ba yo ta dwe wè yon pous lanèj ak/oswa nèj 
ki fonn pou piplis. Ba Mid-Hudson, Vil New York ak Long Island pral resevwa lapli 
sèlman poutèt tanperati pi cho nan pati sid eta a. Vandredi pral wè kondisyon pi frèt 
lontan toupatou nan eta a ansanm avèk lanèj k ap tonbe dispèse sa k ap pwodui plis ti 
akimilasyon.  
  
Preparasyon Ajans  
  



Divizyon Sekirite Teritwa ak Sèvis Ijans lan (Division of Homeland Security and 
Emergency Services, DHSES)  
Sant Operasyon Dijans (Emergency Operations Center, State EOC) Divizyon Sekirite 
Teritwa ak Sèvis Ijans Eta New York la aktive kounye a nan Nivo Kat pou ede nan 
kowòdonasyon resous eta a an repons a tanpèt ki te genyen nan nò eta a pandan 
Halloween 2019 la.EOC Eta a pral kontinye siveye kondisyon meteyo yo epi rete an 
kontak avèk lokalite yo pandan tout dire tanpèt la. Rezèv Eta a (State Stockpiles) pare 
pou deplwaye resous nan lokalite ki gen bezwen ki pou wè avèk tanpèt la, sa gen ladan 
ponp, si mekanik, sak sab ak dlo nan boutèy.  
  
Depatman Transpò (Department of Transportation)  
Depatman Transpò Eta a are pou li entèvni ak 3,450 sipevizè ak operatè nan tout eta a. 
Pou soutni aktivite lanèj ak glas yo nan zòn kritik yo, y ap deplwaye yon total 16 gwo 
kamyon a baskil ak 10 operatè kamyon chasnèj konsa:  

• Mohawk Valley:  

o Ap resevwa 6 gwo kamyon chasnèj ki soti nan New York Santral  

▪ Ap resevwa 4 gwo kamyon chasnèj ki soti nan Rejyon Mid-Hudson 
nan  

▪ Ap resevwa 6 gwo kamyon chasnèj ki soti nan Southern Tier  
▪ Mid-Hudson:  

▪ Ap resevwa 10 operatè chasnèj ki soti nan Long 
Island  

Tout resous andeyò rejyon an ap pare pou vwayaje epi yo planifye y ap anplas anvan 
evènman meteyowolojik la kòmanse. Tout lokal Rezidans (Residency) yo ap gen 
anplwaye pou yo kapab fonksyone 24 sou 24, 7 jou sou 7 pandan tout dire evènman 
an. Kounye a gen ekip sou teren k ap fè patwouy sou wout yo epi verifye/debarase twou 
egou ak lòt estrikti egou ak fèy ak lòt debri. Y ap pare ekipman pou entèvansyon nan ka 
inondasyon ak pyebwa ki tonbe pou soutni entèvansyon sizoka ta gen nenpòt ki 
pwoblèm poutèt lapli/nèj mouye ki pral genyen an.  
Men resous yo pou tout eta a:  

• 1565 Gwo Kamyon Chasnèj  
• 185 Chasnèj Mwayen  
• 51 Remòk Chasnèj  
• 329 Gwo Chajè  
• 39 Aparèy pou Soufle Nèj  

 
Otorite Thruway (Thruway Authority)  
Otorite Thruway la gen 655 sipèvizè ak operatè ki pare pou deplwaye 210 gwo chasnèj, 
95 chasnèj mwayen, 11 remòk chasnèj ak and 56 chajè toupatou nan eta a avèk plis 
pase 128,000 tòn sèl pou wout soulamen. Y ap sèvi ak Panno Mesaj Varyab, Radyo K 
ap Bay Nouvèl sou Otowout ak medya sosyal pou alète otomobilis yo sou kondisyon 
meteyo divè yo sou Thruway la. Otorite Thruway la ankouraje otomobilis yo pou yo 
telechaje aplikasyon mobil li an ki disponib gratis sou aparèy iPhone ak Android. 
Aplikasyon an bay otomobilis yo enfòmasyon sou sikilasyon an nan tan reyèl, ansanm 

http://www.thruway.ny.gov/travelers/mobile-app.html


avèk asistans pou navigasyon pandan yo sou wout. Otomobilis yo kapab enskri tou pou 
imèl TRANSalert k ap bay dènye kondisyon sikilasyon yo sou Thruway la isit la. 
  
Divizyon Polis Eta a (Division of State Police)  
Tout Polisye Eta yo pral siveye kondisyon yo de pre pou si ta gen pwoblèm. Polis Eta a 
pare pou deplwaye plis pèsonèl nan zòn ki viktim yo si sa nesesè. Tout veyikil touteren 
yo an sèvis epi tout veyikil espesyalize yo, tankou paregzanp motonèj ak veyikil itilitè, 
òganize ak pare pou deplwaman.  
  
Depatman Konsèvasyon Anviwònmantal (Department of Environmental 
Conservation, DEC)  
Ajan Lapolis DEC yo, Gad Forestye yo, pèsonèl Jesyon Ijans la (Emergency 
Management), ak pèsonèl rejyonal la nan eta dalèt epi ap siveye dewoulman sitiyasyon 
an epi aktivman ap fè patwouy nan zòn ki gen plis chans pou yo sibi efè tanpèt la.Tout 
resous ki disponib yo, sa gen ladan motonèj ak veyikil itilitè, pare pou ede nan nenpòt ki 
entèvansyon dijans.  
  
Biwo Pak, Lwazi ak Konsèvasyon Istorik (Office of Parks, Recreation and Historic 
Preservation)  
Polis Pak Eta New York la (New York State Park Police) ak pèsonèl pak la nan eta dalèt 
epi ap siveye de pre kondisyon meteyo yo ak efè yo. Y ap mete kabiran nan ekipman 
entèvansyon yo, teste epi pare yo pou yo sèvi nan entèvansyon pandan tanpèt la. Vizitè 
yo nan pak yo dwe verifye https://parks.ny.gov oswa rele biwo pak ki nan zòn yo a pou 
dènye nouvèl sou orè ouvèti ak fèmti pak yo.  
  
Lòt konsèy sekirite  

• Lè tanpèt ivè yo rive, pa woule si li pa vrèman nesesè.  
• Pran prekosyon sou pon yo poutèt glas kapab fòme la pi vit pase sou wout yo.  
• Fèy mouye yo sou wout yo kapab lakòz atè a glise, sa ki fè li enpòtan pou kondui 

pi dousman lè w ap pwoche kote ki kouvri ak fèy yo.  
• Verifye machin ou gen ladan lenn, yon pèl, flach ak pil anplis, rad cho anplis, yon 

pè chèn pou kawotchou, kab boustè pou batri, manje ki bay enèji rapid ak rad ki 
gen koulè klere pou sèvi kòm drapo detrès.  

• Kenbe tank gaz ou plen pou evite gazolin nan friz.  
• Si ou gen telefòn selilè oswa yon wὸki tὸki disponib pou w sèvi, kenbe batri a 

chaje epi kenbe l avè w tout lè wap vwayaje. Si w ta vin bloke, wap kapab rele 
pou mande èd, enfòme sekouris yo sou kote w ye.  

• Asire w ke yon moun konnen plan vwayaj ou.  
• Pandan w ap kondui, kenbe machin yo lwen glas ak lanèj.  
• Planifye lè w ap rete epi kenbe distans ant machin yo. Toujou fè vitès ki bon pou 

kondisyon wout la ak meteyo a.  
• Li enpòtan pou note chasnèj yo deplase ak vitès jiska 56 kilomèt pa è, sa ki 

souvan pi dousman pase limit vitès ki afiche a, pou garanti sèl y ap simaye a rete 
nan vwa sikilasyon yo epi pa dispèse sou kote wout yo. Souvan sou otowout ki 
travèse eta yo, chasnèj yo opere youn bò kot lòt, poutèt se jan ki pi efikas ak san 
danje pou debarase plizyè vwa alafwa. 

• Otomobilis yo ak pyeton yo dwe kenbe nan tèt yo tou chofè chasnèj yo gen yon 
liy vizyèl limite, epi gwosè ak pwa chasnèj yo kapab fè sa difisil anpil pou yo fè 

https://wwwapps.thruway.ny.gov/tas/
http://www.thruway.ny.gov/tas/index.shtml#_blank
https://parks.ny.gov/


mannèv avèk yo epi kanpe yo rapidman. Nèj k ap soufle dèyè chasnèj la kapab 
redui vizibilite a anpil oswa nèt. Otomobilis yo pa dwe eseye double chasnèj 
oswa suiv yo twò pre. Kote ki gen mwens danje pou otomobilis yo kondui se a 
yon gran distans dèyè chasnèj yo kote wout la vid ak kouvri ak sèl.  

 
Pou plis enfòmasyon sou sekirite nan tan ivè, tanpri ale sou sit wèb Divizyon Sekirite 
Teritwa ak Sèvis Ijans la nan http://www.dhses.ny.gov/oem/safety-info.  
  

###  
  
 

Lòt nouvèl disponib sou sitwèb www.governor.ny.gov 

